
                       Tiranë___________ 2024
V E N D I M
Nr.86, datë 9.09.2024
“Për

DISA ndryshime në VENDIMIN nr.50, datë 03.05.2023, tË kËshillit bashkiak “për MIRATIMIN E NIVELIT TË PAGAVE PËR PUNONJËSIT E INSTITUCIONEVE NË VARËSI TË BASHKISË TIRANË”, TË NDRYSHUAR, DHE PËR NJË NDRYSHIM  NË VENDIMIN NR. 135, DATË 22.12.2023, TË KËSHILLIT BASHKIAK “PËR KRIJIMIN, ORGANIZIMIN  DHE  FUNKSIONIMIN E DREJTORISË SË PËRGJITHSHME TË KOPSHTIT ZOOLOGJIK, SI INSITUCION NË VARËSI TË BASHKISË TIRANË DHE NJË NDRYSHIM NË VENDIMIN NR. 41, DATË 23.09.2015 TË KËSHILLIT BASHKIAK “PËR RIORGANIZIMIN E DREJTORISË SË PËRGJITHSHME NR.1 TË PUNËTORËVE TË QYTETIT DHE KRIJIMIN E AGJENCISË SË PARQEVE DHE REKREACIONIT”, TË NDRYSHUAR”
Në mbështetje të nenit 113 të Kushtetutës së Republikës së Shqipërisë, nenit 8, pika 2, nenit 9, pika1, nënpika 1.1, shkronja “b”, nenit 54, shkronja “ç”, nenit 55, pika 2 dhe 6, të ligjit nr. 139/2015 “Për vetëqeverisjen vendore”, të ndryshuar, nenit 113, të ligjit nr.44/2015 “Kodi i Procedurave Administrative i Republikës së Shqipërisë”, ligjit nr.152/2013 “Për nëpunësin civil”, të ndryshuar, ligjit nr.7961, datë 12.7.1995 “Kodi i Punës i Republikës së Shqipërisë”, të ndryshuar, ligjit nr.68/2017 “Për financat e vetëqeverisjes vendore”, të ndryshuar, nenit 9, të ligjit nr.35/2023 “Për kompetencat për caktimin e pagave, trajtimeve të tjera financiare dhe përfitimeve të të punësuarve në institucionet e administratës publike, si dhe të pagës bazë minimale në shkallë vendi”, të ndryshuar, vendimit nr.328, datë 31.05.2024, të Këshillit të Ministrave “Për klasifikimin e funksioneve, grupimin e njësive të vetëqeverisjes vendore, për efekt page, dhe caktimin e kufijve të pagave të funksionarëve të zgjedhur e të emëruar, të nëpunësve civilë dhe të punonjësve administrativë të njësive të vetëqeverisjes vendore”, të ndryshuar, me propozimin e Kryetarit të Bashkisë, Këshilli Bashkiak,
V E N D O S I:
1. Në vendimin nr.50, datë 03.05.2023, të Këshillit Bashkiak “Për miratimin e nivelit të pagave për punonjësit e institucioneve në varësi të Bashkisë Tiranë”, të ndryshuar, bëhen ndryshimet dhe shtesa si më poshtë vijon:
a. Pika nr.1 në lidhjet nr. 1, nr.2, nr.3, nr.4, nr.5, nr.6, nr.7, nr.7/1, nr.7/2, nr.9, nr.11, nr.13, nr.  15, nr.16, nr.17, nr.18, nr.19, nr.20, nr.21, nr.22, nr.23, nr.24, nr.25, nr.26, nr. 27, ndyshohet si më poshtë:
“1. Shtesa për vjetërsi në punë për kategorinë I, jepet në masën:       
a. 0.6% pas çdo viti pune për 10 vitet e para (1 – 10 vite) dhe llogaritet mbi pagën e pozicionit;
b. 0.8% pas çdo viti pune për 10 vitet e dyta (11 - 20 vite) dhe llogaritet mbi pagën e pozicionit;
c. 1% pas çdo viti pune për 10 vitet e treta (21 – 30 vite) dhe llogaritet mbi pagën e pozicionit.”
b.Në lidhjen e pagave nr.5, për punonjësit e Drejtorisë së Përgjithshme të Çerdheve dhe Kopshteve, paga për pozicion e Edukatoreve, e përcaktuar në pikën 8, ndryshohet dhe bëhet nga 55 000 lekë në muaj në 58 000 lekë në.
c. Në lidhjet nr.1, nr.2, nr.3, nr.4, nr.5, nr.6, nr.7, nr.7/1, nr.7/2, nr.9, nr.11, nr.13, nr.  15, nr.16, nr.17, nr.18, nr.19, nr.20, nr.21, nr.22, nr.23, nr.24, nr.25, nr.26, nr.27, punonjësve mbështetës dhe punonjësve të tjerë të specialiteteve të ndryshme për kushte pune u jepet një shtesë mbi pagën bazë mujore të klasës përkatëse, në masën 4 000 (katërmijë) lekë në muaj.
2. Në lidhjen nr. 28, bashkëlidhur vendimit nr. 135, datë 22.12.2023, të Këshillit Bashkiak “Përkrijimin, organizimin  dhe  funksionimin e Drejtorisë së Përgjithshme të Kopshtit Zoologjik, si insitucion në varësi të Bashkisë Tiranë dhe një ndryshim në vendimin nr. 41, datë 23.09.2015 të Këshillit Bashkiak “Për riorganizimin e Drejtorisë së Përgjithshme Nr.1 të Punëtorëve të Qytetit dhe krijimin e Agjencisë së Parqeve dhe Rekreacionit”, të ndryshuar, bëhet ky ndryshim dhe kjo shtesë:
a. Pika nr.1, ndryshohet, si më poshtë:
“1. Shtesa për vjetërsi në punë për kategorinë I, jepet në masën:       
a. 0.6% pas çdo viti pune për 10 vitet e para (1 – 10 vite) dhe llogaritet mbi pagën e pozicionit;
b. 0.8% pas çdo viti pune për 10 vitet e dyta (11 - 20 vite) dhe llogaritet mbi pagën e pozicionit;
c. 1% pas çdo viti pune për 10 vitet e treta (21 – 30 vite) dhe llogaritet mbi pagën e pozicionit.”

b. Punonjësve mbështetës dhe punonjësve të tjerë të specialiteteve të ndryshme për kushte pune u jepet një shtesë mbi pagën bazë mujore të klasës përkatëse, në masën 4 000 (katërmijë) lekë në muaj.
3. Efektet financiare të këtij vendimi fillojnë më 1 Shtator të vitit 2024 dhe do të përballohen nga buxheti i miratuar i institucioneve për vitin 2024.
4. Ngarkohen Drejtoria e Përgjithshme e Burimeve Njerëzore dhe Shërbimeve Mbështetëse, Drejtoria e Përgjithshme e Menaxhimit Financiar, Drejtoria e Përgjithshme e Taksave dhe Tarifave Vendore, Drejtoria e Përgjithshme e Pastrimit dhe Gjelbërimit, Drejtoria e Përgjithshme e Rrugëve dhe Ndriçimit Publik, Drejtoria e Përgjithshme e Objekteve Publike, Drejtoria e Përgjithshme e Çerdheve dhe Kopshteve, Qendra Kulturore Tirana, Klubi Sportiv “Tirana”, Klubi Sportiv “Studenti”, Klubi Shumësportesh “Partizani”,Qendra Komunitare “Të Qëndrojmë së Bashku”, Qendra Komunitare Multidisiplinare, Qendra Komunitare “Shkozë”, Qendra Komunitare “Gonxhe Bojaxhi”, Qendra Komunitare e Terrenit, Qendra Sociale “Strehëza Tiranë”, Qendrës  Komunitare “Për persona me aftësi të kufizuar”, Inspektorati i Mbrojtjes së Territorit, Agjencia e Mbrojtjes së Konsumatorit, Agjencia e Parqeve dhe Rekreacionit, Tirana Parking, Qendra Rinore “Ten”, Drejtoria e Konvikteve të Shkollave të Mesme, Agjencia e Shërbimeve Funerale, Agjencia e Administrimit të Tregjeve, Mbrojtja nga Zjarri dhe Shpëtimi, Muzeu Vendor “Shtëpia Studio Kadare”, Qendra e Restaurimit dhe Realizimit të Veprave të Artit “Tirana”, Agjencia e Rinisë, Muzeu Vendor “Shtëpia Studio Agolli”, Galeria e Artit Tirana, Agjencia e Industrisë Kreative Tiranë dhe Drejtoria e Përgjithshme e Kopshtit Zoologjik për zbatimin e këtij vendimi.
Ky vendim hyn në fuqi sipas përcaktimeve të pikës 6, të nenit 55, të ligjit nr. 139/2015 “Për vetëqeverisjen vendore”, të ndryshuar.

